
1. Dan huwa appell tal-konvenuti konjugi Barbara minn sentenza
moghtija mill-Prim’Awla tal-Qorti Civili fid-29 ta’ Jannar 2014 li ordnat
l-izgumbrament taghhom minn immobbli tal-attur wara li ¢ahdet
eccezzjoni taghhom li ghandhom titolu taht I-art. 12A tal-Ordinanza li

tnehhi I-Kontroll tad-Djar [“Kap. 158”].

2. ll-fatti relevanti huma dawn: I-attur jghid illi Josephine Bugeja, |-awtrici
tieghu, kienet sidt bi¢éa art fRahal Gdid li b’kuntratt tad-29 ta’
Novembru 1887 fl-atti tan-Nutar Giuseppe Trapani kienet inghatat

b’enfitewsi ghal disgha u disghin (99) sena lill-awturi tal-konvenuti.

Sussegwentement fuq din l-art ittellghu xi binjiet, fosthom il-fond
okkupat mill-konvenuti. I¢-cens ghalaq fil-11 ta’ Novembru 1986, u fl-
20 ta’ Mejju 1987 l-ex-utilisti, fosthom l-awturi tal-konvenuta tallum
Maria Victoria Barbara, fethu kawza bic¢-citazzjoni numru 432/1986 fl-

ismijiet Mary Vella et v. Josephine Bugeja et kontra l-awtri¢i tal-attur

biex din tigi kundannata tersaq fuq att biex taghraf il-konverzjoni tal-

enfitewsi fwahda perpetwa tant l-art. 12(4), (5) u (6) tal-Kap. 158.

3. lt-talba tal-atturi f'dik il-kawza (fosthom l|-awturi tal-konvenuta tallum)
intlagghet b’sentenza moghtija mill-Prim’Awla tal-Qorti Civili fil-11 ta’

Gunju 1993 u konfermata mill-Qorti tal-Appell fid-9 ta’ Ottubru 2001.

4. Imbaghad l-awtri¢i tal-attur bir-rikors numru 1/2002 fethet kawza
kostituzzjonali (li tkompliet mill-attur tallum wara |I-mewt taghha) kontra
[-awturi tal-konvenuta tallum (li eventwalment tkompliet kontra I-

konvenuta tallum fost ohrajn) fl-ismijiet Josephine Bugeja et v. Avukat

Generali et u talbet dikjarazzjoni illi I-art. 12(4), (5) u (6) tal-Kap. 158
u, konsegwentement, is-sentenza tal-Qorti tal-Appell tad-9 ta’ Ottubru
2001 jiksru d-dritt taghha ghat-tgawdija ta’ hwejjigha mhares taht I-art.
37 tal-Kostituzzjoni ta’ Malta [“il-Kostituzzjoni”] u l-art. 1 tal-Ewwel
Protokoll tal-Konvenzjoni Ewropea ghall-Protezzjoni tad-Dirittijiet tal-

Bniedem u tal-Libertajiet Fundamentali [I-Ewwel Protokoll”].

5. B’sentenza tat-3 ta’ Ottubru 2008 il-Prim’Awla tal-Qorti Civili fil-
kompetenza kostituzzjonali ¢ahdet it-talbiet tal-awtrici tal-attur izda din
appellat u I-Qorti Kostituzzjonali, b’sentenza tas-7 ta’ Di¢embru 2009

laqgghet l-appell u iddecidiet hekk:

»(1) tiddikjara li I-applikazzjoni tal-artikolu 12(4), (5), u (6) tal-Kap.
158 tal-Ligijiet ta’ Malta ghall-proprjeta msemmija fl-istess rikors
promotorju tilledi d-dritt fondamentali tar-rikorrenti appellanti (u
ilum ta’ Raymond Bugeja) ghat-tgawdija pacifika tal-possedi-
menti taghha (tieghu) kif protett bl-artikolu 1 tal-Ewwel Protokoll
tal-Konvenzjoni Ewropea, u

»(2) tiddikjara li s-sentenza moghtija mill-Qorti tal-Appell fid-9 ta’
Ottubru 2001 fl-ismijiet Mary Vella et v. Josephine Bugeja et
(¢itaz 432/86 JSP) hija, b’effett mil-lum, minghajr effett ghall-
finijiet u effetti kollha tal-ligi u ghalhekk mhux ezegwibbli.«

6. Saret talba ghat-thassir tas-sentenza tal-Qorti Kostituzzjonali u smigh
mill-gdid tal-kawza izda dik it-talba giet michuda b’sentenza tal-5 ta’

Ottubru 2010.

7. Imbaghad saret il-kawza tallum: billi I-attur ighid illi I-konvenuti issa ma
ghandhomx titolu biex ikomplu jzommu I|-immobbli, talab illi I-gorti

tordna l-izgumbrament taghhom.

8. ll-konvenuti ressqu dawn l-e¢cezzjonijiet:

»|lli, fl-ewwel lok, fir-rikors promotur ged jinghad illi I-awtrici fit-titolu tar-
rikorrent jigifieri Josephine Bugeja kienet proprjetarja tal-art f'Rahal
Gdid fejn ged jinghad ukoll illi nbena I-fond numru 149 bl-isem
Werribee, fi Triq il-Foss, Paola, meritu ta’ din il-kawza; u ghalhekk, fid-
dawl ukoll ta¢c-cens annwu u perpetwu gravanti l-imsemmija art ga
pagabbli lill-Knisja u llum pagabbli lill-Uffic¢ju Kongunt, ghandha ssir il-
prova mehtiega skont il-ligi tat-titolu talvolta spettanti lill-awtrici tar-
rikorrent Raymond Bugeja. Ghandha ssir il-prova inoltre illi I-fond
indikat inbena fuq l-art riferenzjata.

»llli, fit-tieni lok u minghajr pregudizzju ghall-premess, l|-esponenti
huma intitolati li jigu protetti fl-okkupazzjoni tal-fond ai termini tal-
artikolu 12A tal-Kap. 158 tal-Ligijiet.«

9. L-ewwel gorti iddecidiet hekk:

Do .. il-qorti tiddeciedi din il-kawza billi tichad |-e¢¢ezzjoni tal-
konvenuti, u filwaqt li tastjeni milli tiehu konjizzjoni tal-ewwel talba
attrici stante d-digriet tat-8 ta’ Frar 2010%, tilqa’ t-tieni talba u ghal fini
tal-istess talba tipprefiggi terminu ta’ erba’ (4) xhur.

L-attur kien talab ukoll illi I-kawza tingata’ bid-dispensa tas-smigh taht l-artt. 167 et
seqq. tal-Kodic¢i ta’ Organizzazzjoni u Pro¢edura Civili izda din it-talba giet michuda,

»L-ispejjez tal-kawza kollha jkunu a kariku tal-konvenuti.«

10. Ir-ragunijiet li wasslu lill-ewwel qorti ghal din id-decizjoni gew imfissra

hekk fis-sentenza appellata:

»|kkunsidrat;

»llli I-attur ged jirreklama li I-konvenuti abbusivament u minghajr [sc.
titolu] ged jokkupaw proprjeta tieghu u allura ged jitlob |-izgumbrament
taghhom minnha. ll-konvenuti ged jeccepixxu li I-attur irid l-ewwel
jipprova li huwa I|-proprjetarju in kwistjoni u wkoll li huma ghandhom il-
protezzjoni tal-Kapitolu 158 tal-Ligjiet ta’ Malta. Ma hemmx dubju minn
dak li nghad, allura, illi din hija I-hekk imsejha azzjoni rivendikatorja.

»llli hu risaput tradizzjonalment illi fkawza simili I-attur irid jipprova t-
titolu tieghu minghajr ebda ombra ta’ dubju ... ... ...

»llli l-attur mal-att promotorju esebixxa diversi kuntratti u dokumenti
ohra li jistabbilixxu minghajr ebda dubju li huwa I-uniku proprjetarju tal-
art in kwistjoni, u dan gie wkoll konfermat mir-relazzjoni ex parte tal-
Perit Arkitett A.l.C. Mario Cassar, esebita wkoll fl-atti. Fil-fatt dan anke
I-konvenuti jafuh ghaliex huma pre¢edentement fethu kawza fil-
konfront tal-awtri¢i tieghu (ommu) fejn talbuha tersaq ghall-att ta’
enfitewsi skond kif jghid l-artikolu 12 tal-Kap. 158 ¢itat minnhom kif
spjegat fir-rikors promotur.

»llli [-unika difiza allura ghall-konvenuti hija dik li jipprovdi I-artikolu
12A tal-istess Kap 158. Madankollu kif jidher mis-sentenza finali tal-
Qorti Kostituzzjonali deciza fis-7 ta’ Dicembru 2009 u li fiha I-partijiet
kienu parti fil-kkawza dan l-artikolu gie dikjarat i jilledi d-drittijiet
fundamentali tal-attur (li wiret lil ommu r-rikorrenti fil-kawza) u I-istess
gorti ddikjarat nulla s-sentenza precedenti li kienet ordnat Ii jsir I-att
tenfitewsi perpetwa skond l-istess Kap 158. Allura indubbjament il-
konvenuti ma jistghux jistriehu fuq dik il-protezzjoni, u t-talba attrici
ghandha tigi milqugha.«

11. ll-konvenuti appellaw b’rikors tat-18 ta’ Frar 2014 li ghalih [-attur

wiegeb fis-7 ta’ April 2014.
12. Billi I-attur ressaq ec¢¢ezzjoni ta’ nullita tar-rikors tal-appell, il-gorti seja
gabel xejn tqis dik I-e¢¢ezzjoni, li giet imfissra hekk:

»llli gabel xejn u fid-dawl tad-dikjarazzjoni li ghamlu l-appellanti fir-
rikors tal-appell ... meta huma ddikjaraw hekk:

il-konvenuti thallew iressqu ecécezzjonijiet u I-kawza tkompliet taht il-proc¢edura
normali.

»“Hawnhekk [-esponenti jibdew biex jissenjalaw illi r-rikorrent
infatti rnexxielu juri b’mod c¢ar illi I-proprjeta meritu ta’ din il-kawza
nbniet fug I-art denominata i¢-¢ens ta’ Sant’'Ubaldesca, jigifieri s-
sit fabbrikabbli fejn gie provat ukoll da parti tal-esponenti illi bnew
il-proprjeta illi fiha jirrisjedu.
»jigi osservat umilment kif l-appellanti geghdin allura jirrikonoxxu li |-
ewwel onorabbli qorti kienet ¢ertament korretta tal-angas fid-deter-
minazzjoni u I-konsegwenti ¢ahda tat-tieni parti tal-ewwel eccezzjoni
minnhom imressqa permezz tar-risposta guramentata taghhom dwar
il-htiega li r-rikorrent hawn appellat jaghti prova li I-fond mertu tal-
kawza odjerna nbena fuq l-art in kwistjoni. Ghaldagstant I-esponent
jissolleva n-nullita tar-rikors tal-appell hawn trattat billi t-talba mressga
quddiem din l-onorabbli gorti kellha tkun wahda ghar-riforma tas-
sentenza appellata u mhux sabiex din tigi mhassra u revokata, kif fil-
fatt intalab.«

Din l-e¢cezzjoni hija fiergha. Fil-parti dispositiva taghha s-sentenza

13

appellata tghid illi “... il-qorti tiddec¢iedi din il-kawza billi tichad I-
eccezzjoni tal-konvenuti, u ... tilga’ t-tieni talba ...”. Biex jintlaga’ I-
appell taghhom il-konvenuti ghalhekk kellhom jitolbu li tithassar kemm
il-parti fejn giet mi¢huda I-e¢¢ezzjoni (jew, ahjar, fejn gew michuda z-
zewg eccezzjonijiet, ghax kien hemm tnejn) kif ukoll il-parti fejn

tintlaga’ t-talba tal-attur. Ghalhekk ghamlu sew li talbu t-thassir mhux

it-tibdil tas-sentenza.

Barra minn hekk, il-kawzi ma jintrebhux billi tintuza kelma flok ohra,
bhallikiecku hemm xi forma sagramentali. Anzi, il-ligi stess, fl-art.
143(4) tal-Kodi¢i ta’ Organizzazzjoni u Pro¢edura Civili, tghid espress-
ament illi “talba ghal thassir ghandha titgies li tinkludi talba ghal ...

tibdil tas-sentenza”.

L-e¢¢ezzjoni ta’ nullita, li hija ghalkollox fiergha, hija ghalhekk
michuda, u I|-qorti sejra tghaddi biex tqgis l-aggravji tal-konvenuti

appellanti.

16. L-ewwel aggravju tal-konvenuti jolgot id-decizjoni tal-ewwel qorti li
tichad l|-e¢cezzjoni taghhom dwar it-titolu tal-attur. Effettivament il-
konvenuti jghidu illi ghalkemm [-attur jivvanta titolu ta’ proprjeta fil-fatt
ghandu biss I-utile dominium perpetwu. Komplew fissru l|-aggravju

hekk:

»Hawnhekk |-esponenti jibdew biex jissenjalaw illi r-rikorrent infatti
rnexxielu juri b’'mod ¢ar illi I-proprjeta meritu ta’ din il-kawza nbniet fug
[-art denominata i¢-cens ta’ Sant'Ubaldesca, jigifieri s-sit fabbrikabbli
fejn gie provat ukoll da parti tal-esponenti illi bnew il-proprjeta illi fiha
jirrisjedu.

»lrrizulta fdin il-kawza illi fug l-istess sit jithallas ¢ens annwu u
perpetwu lill-Uffiécju Kongunt li gabel kien jithallas lill-Knisja.

Movr ven s Fis-sentenza appellata jinghad bir-rispett illi bl-ebda mod ma
giet indirizzata r-rizultanza tal-nlas ta' ¢ens annwu u perpetwu lill-
Ufficéju Kongunt, fil-kontest dejjem tal-htiega li kellu r-rikorrent illi
jipprova t-titolu tieghu. Bil-fatt biss illi kif jinghad mill-ewwel onorabbli
gorti l-esponenti kienu ‘pre¢edentement fethu kawza fil-konfront tal-
awtrici’ tar-rikorrent, ma gietx newtralizzata prova c¢ara li saret illi jezisti
¢ens annwu u perpetwu pagabbli lill-Uffic¢ju Kongunt, ga lill-Knisja,
ghall-art fejn inbniet id-dar ta’ residenza tal-esponenti.

»Dak illi effettivament gie provat f'din il-kawza huwa, kif inghad, illi
oltre ¢-¢ens li kien jithallas skont il-kuntratt ta’ enfitewsi temporanja li
spiccat fil-11 ta’ Novembru 1986, |-esponenti flimkien mal-possessuri I-
ohrajn tal-art i¢-cens ta’ Sant'Ubaldesca fejn inbnew ir-residenzi
taghhom ihallsu ¢ens annwu u perpetwu lill-Uffic¢ju Kongunt.

»Hawnhekk fejn jekk kif galet I-ewwel onorabbli qorti I-azzjoni pro-
mossa mir-rikorrent hija evidentement l-azzjoni rivendikatorja, allura
kien mentieg illi I-azzjoni tigi ttrattata bhala tali b’dak kollu li jinkombi li
jigi provat flistanza simili.«

17. Dan l-aggravju huwa x’aktarx fieragh. Bla ma tidhol fil-kwistjoni jekk |-
azzjoni tal-attur hijiex tassew l-azzjoni revindikatorja — ghax fil-verita I-
azzjoni hija dik taht I-art. 1505 tal-Kodi¢i Civili msejsa fuq I-obbligazz-
joni li titnissel mir-relazzjoni bejn direttarju u utilista (fil-kaz tallum bejn
sub-direttarju u sub-utilista) li torbot lill-utilista li jrodd il-fond lid-
direttarju meta tintemm enfitewsi temporanja (jew li torbot lis-sub-

utilista li jrodd il-fond lis-sub-direttarju meta tintemm sub-enfitewsi

temporanja), u I-prova li kellha ssir ma hijiex il-probatio diabolica tal-
azzjoni revindikatorja izda |-prova tar-relazzjoni ta’ sub-direttarju u
sub-utilista bejn l-attur u |-konvenuti — il-qorti tosserva illi t-titolu ta’
enfitewsi li ghandu l-attur (li taghmlu utilista quddiem is-sid, I-Uffic¢ju
Kongunt, ghalkemm sub-direttarju quddiem il-konvenuti) taghti lill-
attur, mhux lill-Uffic¢ju Kongunt, il-jedd li jiehu lura I-pussess materjal
tal-immobbli meta tintemm is-sub-enfitewsi temporanja li hemm bejnu

u I-konvenuti.

Ghalhekk, ghall-ghanijiet tal-kawza tallum, il-fatt illi l-attur huwa sub-
direttarju u mhux direttarju huwa ghalkollox irrelevanti, ghax il-prova
tat-titolu ta’ sub-direttarju hija bizzejjed biex jista’ jmexxi bil-kawza

tallum. L-ewwel aggravju huwa ghalhekk michud.

Fit-tieni aggravju |-konvenuti jghidu illi ghalkemm huwa minnu illi s-
sentenza tal-Qorti Kostituzzjonali tghid illi |I-konvenuti ma jistghux
jingdew bid-disposizzjonijiet tal-art. 12 tal-Kap. 158, huma geghdin
isejsu t-titolu taghhom mhux fuq l-art. 12 izda fuq l-art. 12A tal-Kap.

158. Komplew fissru I-aggravju hekk:

»Fis-sentenza appellata saret riferenza ghad-decizjoni tal-Qorti Kosti-
tuzzjonali tas-7 ta’ Dicembru 2009, illi fiha “il-partijiet kienu parti fil-
kawza”. Ikompli jinghad illi fil-kawza citata gie dikjarat illi I-artikolu 12A
tal-Kap. 158 “jilledi d-drittijiet fondamentali tal-attur”, u li I-Qorti Kosti-
tuzzjonali ddikjarat nulla s-sentenza prec¢edenti li kienet ordnat li jsir |-
att ta’ enfitewsi perpetwa skont l-istess Kap 158. B’hekk I|-ewwel
onorabbli qorti iddecidiet li “indubbjament il-konvenuti ma jistghux
jistriehu fuq dik il-protezzjoni”.

»Ghall-precizjoni ghandu jinghad rispettosament kif gej:

»(a) Fil-kawza deciza mill-Qorti Kostituzzjonali fis-7 ta’ Dicembru
2009, ga istitwita minn Josephine Bugeja awtri¢i tar-rikorrent odjern,
kienet biss I-applikazzjoni tal-artikolu 12(4), (5) u (6) tal-Kap. 158 li giet
dibattuta u deciza.

»(b) L-artikolu 12A tal-Kap.158 gie introdott biss fl-2007 u bl-ebda
mod ma kien jew seta’ jigi konsidrat fil-kawza surriferita, kontrarjament
ghal dak illi ddec¢idiet I-ewwel onorabbli gorti.

»(¢) B’hekk jirrizulta li I-e¢Cezzjoni moghtija mill-esponenti in bazi
ghall-imsemmi artikolu 12A tal-Kap. 158, kif ukoll il-provi li ngiebu |
quddiem in sostenn ta’ tali e¢¢ezzjoni, bl-ebda mod ma gew konsidrati
mill-ewwel onorabbli qorti li ma kellha |-ebda lanjanza sollevata
guddiemha fis-sens |i l-istess artikolu tal-ligi jilledi d-drittijiet tar-ri-
korrent.«

20. L-attur wiegeb hekk:

»It-tieni aggravju tal-appellanti jippernja fuq il-pretensjoni taghhom illi I-
artikolu 12A ghandu japplika fil-kaz taghhom. Fil-verita jigi osservat kif
fir-rikors tal-appell taghhom I-appellanti m’humiex jaghtu spjegazzjoni
¢ara dwar kif effettivament dan l-artikolu huwa applikabbli fil-konfront
taghhom. Huma la jitrattaw dak li jghid dan I-artikolu u wisq angas b’xi
mod jezaminaw jekk ir-rekwiziti dettati minn dan I-artikolu gewx
minnhom sodisfatti. Huma donnhom jikkunsidraw illi gjaldarba huma
ma rnexxilhomx li jikkonvertu ¢-¢ens taht Il-artikolu 12(4), (5) u (6)
allura awtomatikament ghandu japplika I-artikolu 12A. Dan m’huwiex
il-kaz u I-pretensjonijiet taghhom f'dan is-sens huma infondati.

»L-esponent ser jghaddi ghalhekk sabiex jitratta hu I-portata tal-
artikolu 12A tal-Kap. 158 u dan sabiex juri kif tali artikolu m’huwiex
[recte, ma huwa] bl-ebda mod applikabbli ghall-kaz odjern. L-appellat
huwa tal-fehma umli li kif jinsab preskritt b’mod ¢ar fdan I-istess
artikolu, tali artikolu japplika biss fl-gheluq ta’ enfitewsi jew sub-
enfitewsi temporanja li ma tkunx wahda li |-effetti tat-tmiem taghha
jkunu regolati bl-artikolu 12(2) (a) jew (b) jew bl-artikolu 12(4) jew
12(5). Kienu l-istess antenati tal-appellanti u cioé Teresa Cardinali,
flimkien ma hutha Mary Vella, Anthony Annati, John Mary Vella u
Margaret Valletta li gharfu bl-agir taghhom stess li t-tmiem tal-enfitewsi
minnhom gawduta kienet regolata bl-artikolu 12(4) u (5) u dan billi
fethu kawza fil-konfront tal-antenati tal-esponent, cioe kontra Joseph-
ine Bugeja (¢itazzjoni numru 432/86) u permezz taghha talbu lill-Prim’
Awla tal-Qorti Civili li fit-termini tal-artikolu 12(4), (5), u (6) tal-
Ordinanza tal-1959 dwar it-Tnehhija tad-Djar mill-Kontroll (Kapitolu
158 tal-Ligijiet ta’ Malta) l-istess Josephine Bugeja tigi kkundannata
tersaq ghall-att opportun ta’ konverzjoni tat-titolu ta’ enfitewsi tempor-
anja tal-art in kwistjoni, li fug parti minnha llum jinsab mibni I-fond
mertu tal-kawza odjerna.

»|lli ma kinetx sitwazzjoni fejn il-Prim’ Awla tal-Qorti Civili kkonkludiet li
dan l-artikolu ma kienx japplika fil-konfront tal-enfitewsi hawn in ezami;
anzi, kif jirrepetu kemme-il darba l-istess appellanti, din il-qorti kienet
lagghet it-talba taghhom permezz ta’ sentenza moghtija minnha fil-11
ta’ Gunju 1993 (li giet ikkonfermata mill-Qorti tal-Appell fid-9 ta’
Ottubru 2001) ghaliex irriteniet li huma kienu jissodisfaw ir-rekwiziti
dettati minn dan I-artikolu sabiex issehh il-konverzjoni. Prova ulterjuri
tal-fatt li tali artikolu kien japplika fir-rigward tal-enfitewsi tinsab proprju
fil-konkluzjoni raggunta mill-Qorti Kostituzzjonali li sabet fis-sentenza
taghha tas-7 ta’ Dicembru 2009 illi I-applikazzjoni ta’ dan I-artikolu ghal
fattispecie ta’ dan il-kaz jammonta ghal lezjoni tad-drittijiet tar-rikorrent

ghat-tgawdija tal-proprjeta tieghu u proprju ghalhekk iddecidiet illi
thassar l-effetti tas-sentenza moghtija. Ghaldagstant huwa skorrett da
parti tal-appellanti illi meta kien jagblilhom argumentaw Ii l-artikolu
12(4), (5) u (6) kien japplika ghall-kaz taghhom u issa, ghaliex is-
sitwazzjoni nbidlet, donnhom ged jippretendu mod iehor.

»Inoltre jigi wkoll sottomess bir-rispett illi I-artikolu 12A gie mizjud fl-
Ordinanza li Tnehhi I-Kontroll tad-Djar (Kap. 158) permezz tal-Att
Numru XVIII tas-sena 2007. Jigi mfakkar umilment illi I-enfitewsi hawn
in ezami skadiet fil-11 ta’ Novembru 1986 u ghalhekk I-artikolu 12A
dahal fis-sehh ghexieren ta’ snin wara, meta ga kien skada ¢-¢ens
temporanju. L-Att Numru XVIII tas-sena 2007 ma jipprovdix b’mod
espress ghal effett retroattiv ta’ dan Il-artikolu. Huwa ammess li |-Prim’
Awla tal-Qorti Civili (Sede Kostituzzjonali) fis-sentenza aktar il
quddiem imsemmija AIC Joseph Barbara et v. L-Onorevoli Prim’
Ministru et, attribwiet effett retroattiv lil dan I-artikolu, izda huwa utli li
jigi riprodott hawnhekk il-bran fejn gie trattat tali punt li fil-fatt ikompli
jsahhah it-tezi tal-esponent kif aktar ’il fuq sottomessa. L-onorabbli
gorti galet hekk:

»“Provvediment li jidher li jfisser li min kien gieghed jokkupa fond
illegalment ghaliex il-koncessjoni enfitewtika jew subenfitewtika
tkun skadiet u ma setax jiggranfa ma’ xi provvediment ta’ qabel I-
emendi introdotti bl-Att XVIII tal-2007, inghata dritt personali (kirja)
bis-sahha ta’ ligi.”

»Din il-qorti kompliet biex taghti I-konsiderazzjonijiet taghha li wasslu-
ha sabiex issib favur is-sid u |-ksur tad-drittijiet fondamentali tieghu kif
aktar ’il quddiem imsemmi. Perd, fdan l-istadju il-fuq citat bran gie
hawn riprodott bhala konferma ulterjuri tal-fatt illi galdarba kif ghamlu |-
appellanti, jew ahjar il-predecessuri fit-titolu taghhom, fil-fatt iggranfaw
mal-artikolu 12(4), (5) u (6) tal-Kap. 158, huma ma jistghux issa
jinvokaw dan id-dritt personali li tkellmet dwaru |-onorabbli gorti fis-
sentenza citata.

»B’Zieda ma’ dan, tant huwa minnu dak li ged jigi hawn sottomess
mill-appellat, li langas l-appellanti stess ma invokaw tali artikolu fil-
mument li gew rinfac¢jati bis-sentenza tal-Qorti Kostituzzjonali. Kieku
verament, dato ma non concesso, l-appellanti setghu jinvokaw |-
applikazzjoni ta’ dan l-artikolu, huma kienu ¢ertament jippretendu dan
immedjatament kif isiru jafu bis-sentenza moghtija kontra taghhom jew
inkella talanqas x’hin ir¢evew interpellazzjoni minghand ir-rikorrent fejn
gew mitluba li jivwakaw mill-fond mertu tal-kawza odjerna. Madana-
kollu dan m’huwiex il-kaz. Fil-fatt, kif xehed l-istess appellat quddiem I-
ewwel onorabbli gorti, huwa lanqas biss irceva risposta ghall-inter-
pellazzjoni tieghu maghmula lill-appellanti biex jirritornaw |-pussess
tal-fond lura fidejh. Kien biss meta nfethu I|-pro¢eduri odjerni kontra
taghhom |i huma invokaw tali artikolu per via d’eccezione, u huma
langas biss issostanzjaw tali pretensjoni quddiem I-ewwel onorabbli
gorti li ghalhekk kienet korretta meta cahdet it-tieni e¢cezzjoni tal-
appellanti.

»Ir-rikorrent hawn appellat jissottometti ulterjorment li jekk fl-aghar
ipotesi, u dejjem minghajr pregudizzju ghal dak suespost, din I-
onorabbli gorti joghgobha tikkunsidra I-argument tal-appellanti bhala
wiehed validu, ged jigi minn issa senjalat li fi kwlaunkwe kaz I-
eventwali applikazzjoni tal-artikolu 12A fil-konfront tar-rikorrent u I-fond
proprietd tieghu mertu tal-kawza odjerna jikkostitwixxi ksur ulterjuri

tad-dritt fondamentali tar-rikorrent ghat-tgawdija tal-proprjeta tieghu kif
imharsa mill-artikolu 1 tal-Ewwel Protokoll tal-Konvenzjoni Ewropea u
dan kemm a bazi tal-kunsiderazzjonijiet ga maghmula mill-Qorti
Kostituzzjonali fis-sentenza taghha tas-7 ta’ Dicembru 2009 i
japplikaw anke fil-kaz illi wiehed jigi biex japplika I-aritkolu 12A,
fosthom in-nuggas ta’ kumpens xieraq u adegwat sabiex jibbilanc¢ja
ghal kontroll ta’ uzu da parti tal-istat tal-immobbli proprjeta tal-appellat;
kif ukoll a bazi tar-ragunijiet moghtija mill-Prim’ Awla tal-Qorti Civili
(Sede Kostituzzjonali) u/jew mill-Qorti Kostituzzjonali skond il-kaz, fil-
kawzi: AIC Joseph Barbara et v. L-Onorevoli Prim’Ministru_et deciza
mill-Prim’Awla tal-Qorti Civili (fil-gurisdizzjoni kostituzzjonali) fit-28 ta’
Novembru 2011 u kkonfermata ricentement mill-Qorti Kostituzzjonali
fis-sentenza taghha datata 31 ta’ Jannar 2014; u Angela Balzan v. L-
Onorevoli Prim’Ministru et deciza mill-Qorti Kostituzzjonali fis-7 ta’
Dicembru 2012.«

Huwa owvju, anke mit-twediba tal-attur, illi anke jekk, kif ighid I-attur, |-
art. 12A tal-Kap. 158 ma jolgotx il-kaz tallum, dan ma huwiex ghar-
raguni moghtija mill-ewwel qorti, viz. illi b’sentenza tal-Qorti Kosti-
tuzzjonali gie dikjarat illi I-konvenuti ma jistghux jinqdew b’dak I-
artikolu, ghax dak li ddikjarat il-Qorti Kostituzzjonali jolgot uhud mis-
sub-artikoli tal-art. 12 u mhux ukoll I-art. 12A. Ghamlet hazin ghalhekk

[-ewwel gorti li ma qisitx l-art. 12A tal-Kap. 158.

F’dan Il-istadju ghalhekk jinhtieg illi naraw jekk I-art. 12A jolgotx il-kaz
tallum (bla hsara, naturalment, ghall-kwistjioni ulterjuri — fil-kaz li nsibu
li I-art. 12A huwa applikabbli — jekk, kif ighid I-attur, I-applikazzjoni ta’
dik id-disposizzjoni tkunx bi ksur tal-jedd fondamentali tal-attur. Din

tkun kwistjoni li jkollha tintbaghat quddiem il-Prim’Awla tal-Qorti Civili).

L-art. 12A(1) tal-Kap. 158 ighid illi l-art. 12A japplika “fl-gheluq ta’
enfitewsi jew sub-enfitewsi temporanja li ma tkunx wahda li I-effetti tat-
tmiem taghha jkunu regolati bl-artikolu 12(2)(a) jew (b) jew bl-artikolu
12(4) jew 12(5)". Sitwazzjoni fejn id-disposizzjonijiet tal-art. 12 ma

japplikawx hija meta jkun hemm enfitewsi (imsejha “l-enfitewsi

originali” jew “precedenti”) u sub-enfitewsi (imsejha “s-sub-enfitewsi |-
aktar recenti” jekk ikun hemm aktar minn sub-konc¢essjoni wahda) li
ma jaghalqux fl-istess zmien?, i.e. meta, fi tmiem is-sub-enfitewsi |-

enfitewsi originali tkun ghadha ma ntemmitx.

Fil-kaz tallum l-enfitewsi originali hija dik bejn I-Uffic¢ju Kongunt, i
huwa d-direttarju, u l-attur, li huwa [-utilista, u hija enfitewsi perpetwa;
is-sub-enfitewsi hija dik bejn l-attur, li issa jitgies sub-direttarju, u I-
konvenuti, li huma sub-utilisti. Is-sub-enfitewsi kienet temporanja, u fil-
fatt intemmet, waqt li l-enfitewsi originali, li hija perpetwa, ghadha
ghaddejja: fi kliem iehor, ma jintemmux fl-istess zmien u ghalhekk is-
sub-enfitewsi, li dwarha saret il-kawza tallum, ma tintlagatx bid-

disposizzjonijiet tal-art. 12 u konsegwentement tintlagat bl-art. 12A.

Langas ma jista’ jinghad illi bis-sahha tas-sentenza tal-Qorti tal-Appell
tad-9 ta’ Ottubru 2001 gie deciz bejn il-partijiet li ghall-kaz japplika I-
art. 12 tal-Kap. 158 u ghalhekk ma japplikax l-art. 12A, ghax dik is-
sentenza thassret mill-Qorti Kostituzzjonali u ghalhekk ma torbotx lill-
partijiet. Langas ma tghid hekk is-sentenza tal-Qorti Kostituzzjonali: li
galet il-Qorti Kostituzzjonali hu illi jekk jigi applikat I-art. 12 ghall-kaz
tallum jinkisru d-drittijiet fondamentali tal-attur, u mhux li fil-fatt dak I-
artikolu huwa applikabbli: dak kienet galitu I-Qorti tal-Appell fis-
sentenza li thassret, u ma huwiex kwistjoni fil-kompetenza ta’ qorti ta’

gurisdizzjoni kostituzzjonali.

Ara e.g. Nutar Herbert Cassar et v. Alice Turner, et, App. 30 ta’ Gunju 2004.

Tassew illi, kif ighid I-attur, I-art. 12A kien introdott fI-2007, bl-Att XVIII
ta’ dik is-sena, waqt li s-sub-enfitewsi ntemmet gabel, fI-1986. Madan-
kollu l-art. 12A(4) ighid illi d-disposizzjonijiet tal-art. 12A japplikaw
ukoll meta s-sub-enfitewsi I|-aktar recenti tkun ghalget gabel 1-2007
sakemm is-sub-enfitewta jkun ghadu jokkupa d-dar bhala r-residenza

ordinarja tieghu, bhal ma huwa I-kaz illum.

L-attur izda ighid illi lI-applikazzjoni tal-art. 12A tkun bi ksur tal-jedd
tieghu ghat-tgawdija ta’ hwejgu, bhal ma ga gie deciz li kienet bi ksur

ta’ dak il-jedd |-applikazzjoni tal-art. 12.

Billi fil-fehma ta’ din il-gorti t-tganqil ta’ din il-kwistjoni mill-attur ma
hijiex semplicement frivola jew vessatorja, il-qorti wara li rat |-art. 46(3)
tal-Kostituzzjoni ta’ Malta u l-art. 4(3) tal-Att dwar il-Konvenzjoni
Ewropea tibghat il-kwistjoni quddiem il-Prim’Awla tal-Qorti Civili sabiex
din tghid jekk, fic-Cirkostanzi ta’ dan il-kaz, |-applikazzjoni tal-art. 12A
tal-Kap. 158 tkunx bi ksur tal-jedd tal-attur imhares taht l-art. 37 tal-
Kostituzzjoni u l-art. 1 tal-Ewwel Protokoll tal-Konvenzjoni Ewropea
ghall-Protezzjoni tad-Drittijiet tal-Bniedem u tal-Libertajiet Funda-

mentali.

Ghal dawn ir-ragunijiet il-qorti tiddisponi mill-appell billi tirriforma s-
sentenza appellata: tikkonfermaha fejn ¢ahdet I-ewwel e¢¢ezzjoni tal-
konvenuti u thassarha fejn c¢ahdet it-tieni eccezzjoni. Billi, gabel
tiddeciedi tilgax jew tichadx it-tieni ecezzjoni, tkun mehtiega t-
twegiba ghall-kwistjoni mibghuta lill-Prim’Awla tal-Qorti Civili, il-gorti

thalli I-appell sine die b’dan li fug talba ta’ min ikollu interess jerga’

jitgieghed fuq il-lista biex ikompli jinstema’ wara li tkun inghatat
decizjoni finali fuq il-kwistjoni fuq imsemmija, u b’dan ukoll illi ma
jitgighedx fuq il-lista tal-kawzi li jmorru dezerti sakemm ma tkunx

ghadha nghatat decizjoni finali fuq dik il-kwistjoni.

30. Dwar l-ispejjez ikun hemm decizjoni fis-sentenza finali.

Giannino Caruana Demajo Tonio Mallia Noel Cuschieri
President Imhallef Imhallef

Deputat Registratur
mb

